
0.0.1 samudayadhamma suttaṃ

0. sāvatthiyaṃ

1. atha kho aññataro bhikkhu yena bhagavā tenupa-

saṃkami. upasaṃkamitvā bhagavantaṃ abhivādetvā

ekamantaṃ nisīdi. ekamantaṃ nisinno kho so bhik-

khu bhagavantaṃ etadavoca: "avijjā, avijjā"ti bhan-

tena, vuccati. katamā nu kho bhante, avijjā? kittāvatā

ca avijjāgato hotiti.

2. idha bhikkhu, assutavā puthujjano samudayadham-

maṃ rūpaṃ samudayadhammaṃ rūpanti yathābhūtaṃ

nappajānāti. vayadhammaṃ rūpaṃ vayadhammaṃ

rūpanti yathābhūtaṃ nappajānāti. samudayavayadham-

maṃ rūpaṃ samudayavayadhammaṃ rūpanti yathā-

bhūtaṃ nappajānāti. samudayadhammaṃ vedanaṃ,

'samudayadhammaṃ vedanāti' yathābhūtaṃ nappajā-

nāti 'vayadhammaṃ vedanaṃ vayadhammaṃ vedanāti'

yathābhūtaṃ nappajānāti. samudayavayadhammaṃ

vedanaṃ, samudayavayadhammā vedanāti, yathābhū-

taṃ nappajānāti. samudayadhammaṃ saññaṃ samu-

dayadhammaṃ saññāti' yathābhūtaṃ nappajānāti 'va-

yadhammaṃ saññaṃ vayadhammaṃ saññāti' yathā-

bhūtaṃ nappajānāti. samudayavayadhammaṃ saññaṃ,

samudayavayadhammā saññāti, yathābhūtaṃ nappa-

jānāti. samudayadhammaṃ saṃkhāre samudayadham-

maṃ saṃkhārāti' yathābhūtaṃ nappajānāti 'vayadhamme

saṃkhāre vayadhammā saṃkhārāti'yathābhūtaṃ nap-

pajānāti. samudayavayadhamme saṃkhāre, samuda-



2

yavayadhammā saṃkhārāti, yathābhūtaṃ nappajānāti.

samudayadhammaṃ viññāṇaṃ samudayadhammaṃ viñ-

ñāṇanti yathābhūtaṃ nappajānāti 'vayadhammaṃ viñ-

ñāṇaṃ vayadhammaṃ viññāṇanti' yathābhūtaṃ nap-

pajānāti. ayaṃ vuccati bhikkhu, avijjā. ettāvatā ca

avijjāgato hotīti.

3. evaṃ vutte so bhikkhu bhagavantaṃ etadavoca:

"vijjā vijjā"ti bhante vuccati. katamā nu kho bhante,

vijjā? kittāvatā ca vijjāgato hoti?

4. idha bhikkhu, sutavā ariyasāvako samudayadham-

maṃ rūpaṃ samudayadhammaṃ rūpanti yathābhūtaṃ

pajānāti. vayadhammaṃ rūpaṃ vayadhammaṃ rūpanti

yathābhūtaṃ pajānāti. samudayavayadhammaṃ rū-

paṃ samudayavayadhammaṃ rūpanti yathābhūtaṃ pa-

jānāti. samudayadhammaṃ vedanaṃ, 'samudayadham-

maṃ vedanāti' yathābhūtaṃ pajānāti 'vayadhammaṃ

vedanaṃ vayadhammaṃ vedanāti' yathābhūtaṃ pa-

jānāti. samudayavayadhammaṃ vedanaṃ, samuda-

yavayadhammā vedanāti, yathābhūtaṃ pajānāti. sa-

mudayadhammaṃ saññaṃ samudayadhammaṃ sañ-

ñāti' yathābhūtaṃ pajānāti 'vayadhammaṃ saññaṃ

vayadhammaṃ saññāti' yathābhūtaṃ pajānāti. samu-

dayavayadhammaṃ saññaṃ, samudayavayadhammā

saññāti, yathābhūtaṃ pajānāti. samudayadhammaṃ

saṃkhāre samudayadhammaṃ saṃkhārāti' yathābhū-

taṃ pajānāti 'vayadhammaṃ saṃkhāre vayadhammā

saṃkhārāti'yathābhūtaṃ pajānāti. samudayavayadham-

maṃ saṃkhāre, samudayavayadhammā saṃkhārāti,

yathābhūtaṃ pajānāti. samudayavayadhammaṃ viñ-

ñāṇaṃ, samudayavayadhammaṃ viññāṇanti, yathābhū-

taṃ pajānāti. vayadhammaṃ viññāṇaṃ vayadhammaṃ

viññāṇanti yathābhūtaṃ pajānāti. samudayavayadham-

maṃ viññāṇaṃ samudayavayadhammaṃ viññāṇanti

yathābhūtaṃ pajānāti. ayaṃ vuccati bhikkhu, vijjā.

ettāvatā ca vijjāgato hotīti.

